
 
 
 
ᐱᕙᓪᓕᐊᔪᑦ ᓴᖅᑭᑕᐅᔪᑦ  
ᓴᖅᑭᑕᐅᑲᐅᑎᒋᔭᕆᐊᓕᒃ 

ᐅᐱᒋᓗᒍ ᑲᓇᑕᒥ ᕿᒃᓵᖕᓂᕐᒧᑦ ᐅᓪᓗᖓ ᓴᙱᒃᑎᒋᐊᕐᓗᒍᓗ ᐱᒻᒪᕆᐅᓂᖓ 

ᐃᖅᑲᓇᐃᔭᕐᕕᖕᒥ ᐊᑦᑕᕐᓇᖅᑕᐃᓕᒪᓂᖅ 

ᐃᖃᓗᐃᑦ, ᓄᓇᕗᑦ (ᐊᐃᕐᕆᓕ 24, 2026) – ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐋᓂ ᑕᑦᑐᐃᓂᖅ ᑐᙵᓱᒃᑎᑦᑎᕗᖅ 

ᒐᕙᒪᒃᑯᑦ ᐃᖅᑲᓇᐃᔭᖅᑎᓕᒫᖏᓐᓂᒃ ᐅᔾᔨᕈᓱᖁᓪᓗᒋᑦ ᑲᓇᑕᒥ ᕿᒃᓵᓂᕐᒧᑦ ᐅᓪᓗᖓᓂ ᐊᐃᑉᐹᓂ, ᐊᐃᕐᕆᓕ 28, 2026. 

ᑲᓇᑕᒥ ᕿᒃᓵᖕᓂᕐᒧᑦ ᐅᓪᓗᖓ ᐱᕕᒃᓴᖃᖅᑎᑦᑎᕗᖅ ᐃᖅᑲᐅᒪᔪᓐᓇᕐᓗᑎᒃ ᐊᒃᑐᐃᕐᔪᐊᖅᓯᒪᔪᓂᒃ ᐃᖅᑲᓇᐃᔭᕐᕕᖕᒥ 

ᐋᓐᓂᓚᐅᖅᑐᓂᑦ ᐃᓅᔪᓐᓃᓚᐅᖅᑐᓂᓪᓗ ᐃᖅᑲᓇᐃᔭᖃᑎᖏᓐᓄᑦ, ᖃᑕᙳᑎᒌᓄᑦ, ᐱᖃᓐᓇᕆᔭᖏᓐᓄᑦ, ᐊᒻᒪ 

ᓄᓇᖅᑲᑎᒌᓄᑦ. ᐃᖅᑲᐅᒪᓇᖅᓯᒋᕗᖅ ᐃᖅᑲᓇᐃᔭᖅᑎᓂᒃ ᐋᓐᓂᖅᓯᒪᔪᓂᒃ, ᐋᓐᓂᐊᓕᖅᓯᒪᔪᓂᒃ, ᐅᕝᕙᓘᓐᓃᑦ 

ᐃᓅᔪᓐᓃᖅᓯᒪᔪᓂᒃ. 

ᓂᐱᖃᙱᓚᐅᑲᖕᓂᐊᖅᑐᑦ 11:00-ᒧᐊᖅᐸᑦ ᐅᓪᓛᒃᑯᑦ. ᑲᓇᖕᓇᐅᑉ ᖃᐅᔨᓴᐅᑎᖓ ᒪᓕᒡᓗᒍ 

"ᐃᖅᑲᓇᐃᔭᕐᕕᖕᒥ ᐋᓐᓂᖅᐸᒃᑐᑦ ᐃᓅᔪᓐᓃᖅᐸᒃᑐᓪᓗ ᓄᖅᑲᖅᑎᒐᒃᓴᐅᕗᑦ, ᐊᒻᒪ ᑕᒪᑦᑕᑦᑎᐊᖅ ᑲᒪᒋᔭᒃᓴᖃᖅᐳᒍᑦ 

ᐊᑦᑕᕐᓇᙱᓐᓂᖅᓴᓂᒃ ᐃᓂᖃᖅᑎᑦᑎᖃᑕᐅᓗᑕ, ᓴᐳᔾᔭᐅᒃᑲᓐᓂᕐᓗᑎᒃ, ᐃᑲᔪᖅᑐᖅᑕᐅᓗᑎᒡᓗ," ᐅᖃᖅᑐᖅ ᒥᓂᔅᑕ 

ᑕᑦᑐᐃᓂ. "ᐱᓕᕆᖃᑎᒌᒡᓗᑕ, ᑕᒪᕐᒥᑦᑎᐊᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᒋᔭᐅᔪᑦ ᐋᓐᓂᖅᑎᑦᑕᐃᓕᑎᑦᑐᓐᓇᖅᐸᕗᑦ. 

ᑲᓇᑕᒥ ᕿᒃᓵᖕᓇᐅᑉ ᐅᓪᓗᖓ ᐱᒻᒪᕆᐅᕗᖅ ᓄᑖᙳᕆᐊᖅᑎᑦᑎᓗᑕ ᐊᖏᖅᓯᒪᓂᑦᑎᓐᓂᑦ ᓴᐳᔾᔨᓯᒪᓂᑦᑎᓐᓂᑦ 

ᐃᖅᑲᓇᐃᔭᖅᑎᓕᒫᓂᑦ ᖃᓄᐃᓕᐅᕐᓂᒃᑯᑦ. ᑕᕝᕙᓂ ᐅᓪᓗᕐᒥ ᐋᖅᑭᒃᓯᒃᑲᓐᓂᓚᐅᖅᑕ ᐃᓕᑦᑎᕙᓪᓕᐊᖏᓐᓇᖅᑎᓪᓗᑕ, 

ᐱᐅᓯᒋᐊᖅᑎᑦᑎᓗᑕ, ᐱᓕᕆᑦᑎᐊᕐᓗᑕᓗ ᐱᑕᖃᕈᓐᓃᖅᑎᑦᑎᓇᓱᒡᓗᑕ ᐊᑐᕆᐊᖃᙱᑦᑐᓂᒃ ᐅᓗᕆᐊᓇᖅᑐᓂᒃ 

ᐃᖅᑲᓇᐃᔭᕐᕕᑦᑎᓐᓂ." 

ᐃᖅᑲᓇᐃᔭᕐᕕᖕᒥ ᐋᓐᓂᖅᑎᑦᑎᑦᑕᐃᓕᒪᓂᖅ ᐅᔾᔨᖅᓱᑦᑎᐊᖏᓐᓇᕆᐊᖃᖅᐳᖅ, ᑲᔪᓯᑎᑦᑎᓗᑎᒃ ᐃᖅᑲᓇᐃᔭᕐᕕᖕᒥ 

ᖃᓄᐃᙱᑦᑐᓂᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐱᓕᒻᒪᒃᓴᕈᑎᓂᒃ, ᑲᔪᓯᑎᑦᑎᓗᑕᓗ ᐃᓕᖅᑯᓯᑦᑎᐊᕙᖕᒥᒃ ᖃᓄᐃᙱᓐᓂᖅ 

ᐊᑦᑕᕐᓇᖅᑕᐃᓕᒪᓂᕐᓗ ᐃᓱᒪᓕᐅᕈᑕᐅᔪᓕᒫᓂᒃ ᑐᓴᖅᑎᑦᑎᔾᔪᑕᐅᕙᒡᓗᓂ.  

ᐱᕙᓪᓕᐊᔪᑦ ᓴᖅᑭᖅᑕᐅᔪᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca.  
Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

